
YB DATO' SERI REEZAL MERICAN BIN NAINA MERICAN [KEPALA 

BATAS] minta MENTERI PERDAGANGAN ANTARABANGSA DAN 

INDUSTRI menyatakan isu-isu utama TPPA yang masih belum dapat 

diselesaikan di dalam rundingan yang sedang berlangsung.

JAWAPAN

Tuan Yang Di Pertua,

Rundingan Perjanjian Perkongsian Trans Pasifik (TPP) telah dimulakan 

dalam bulan Mac 2010 dan Malaysia menyertainya sebagai ahli 

rundingan ke-sembilan pada Oktober 2010. Gabungan kesemua 12 

negara (termasuk Malaysia) yang terlibat dalam rundingan TPP 

membentuk pasaran dengan sejumlah 800 juta penduduk dan gabungan 

KDNK sebanyak USD27.5 trillion.

i



SOALAN BERTULIS

TPP merupakan satu perjanjian perdagangan komprehensif. Skop 

merangkumi elemen baharu seperti buruh, alam sekitar, syarikat milik 

kerajaan, perolehan kerajaan dan hak harta intelek.

Rundingan TPP masih belum dimuktamadkan kerana terdapat 

peruntukan-peruntukan perjanjian yang belum selesai dirundingkan. 

Mesyuarat Ketua-Ketua Perunding perjanjian TPP yang terkini telah 

diadakan di Guam pada minggu ketiga dan keempat bulan Mei 2015 

bagi mencari jalan penyelesaian bagi isu-isu yang tertangguh. 

Mesyuarat Menteri-Menteri TPP akan dijadualkan apabila terdapat 

opysen-opsyen khusus untuk menyelesai isu-isu yang tertangguh.

Untuk makluman, setakat ini, bab rundingan yang telah dimuktamadkan 

adalah seperti berikut:

i. Pembangunan;

ii. Regulatory Coherence, dengan izin\

iii. Daya saing dan fasilitasi perniagaan;

iv. Enterpris kecil sederhana;

v. Kemasukan sementara tenaga mahir;

vi. Kerjasama dan pembinaan kapasiti;

vii. Pentad biran dan I nstitusi ;

viii. Dasar Persaingan (Seksyen A);

ix. Telekomunikasi;

x. Pentad biran Kastam; dan

xi. Technical Barriers to Trade.

Dari segi akses pasaran. kesemua negara TPP telah berkongsi tawaran 

penghapusan duti import barangan pada 28 Januari 2015. Secara 

keseluruhan Malaysia telah menerima tawaran akses pasaran yang

memuaskan daripada kesemua negara ahli. Walau bagaimanapun, 

Malaysia masih terns merunding untuk mendapat akses pasaran yang 

lebih baik dengan sesetengah negara dalam TPP, termasuk dengan 

Amerika Syarikat dan Mexico dimana rundingan akses pasaran masih 

berterusan.

Tuan Yang Dipertua,

Malaysia masih menghadapi cabaran bagi isu dan bab yang bukan 

konvensional seperti Syarikat Milik Kerajaan (SOE), Perolehan 

Kerajaan, Hak Harta Intelek, dan Mekanisme Penyelesaian Pertikaian 

Pelabur-Negara (ISDS).

Bagi isu SOE. Malaysia masih merunding untuk mengecualikan 

beberapa entiti SOE Malaysia, mendapatkan threshold yang lebih tinggi, 

serta tempoh transisi yang lebih panjang bagi memastikan kesediaan 

yang lebih rapi dalam menghadapi TPP. Ini kerana Kerajaan sedar 

bahawa entiti-entiti ini bukan sahaja beroperasi atas sebab komersial 

semata-mata, tetapi juga berperanan dalam menyusun semula sosio- 

ekonomi negara yang begitu signifikan dalam mempengaruhi 

kesejahteraan masyarakat dan rakyat Malaysia.

Bagi isu perolehan kerajaan. Malaysia sedang merundingkan threshold 

nilai projek yang lebih tinggi bagi penyertaan syarikat asing dalam 

tender-tender perolehan kerajaan. Dalam erti kata lain, kontraktor asing 

hanya dibenarkan mengambil bahagian dalam perolehan kerajaan yang 

bersifat gergasi. Ini seterusnya meminimumkan impak ke atas syarikat 

kecil sederhana tempatan. Di samping itu, pasukan perunding juga 

merunding supaya mengecualikan entiti strategik. Ini bertujuan untuk

3



SOALAN BERTULIS

memastikan perolehan kerajaan yang berkaitan dengan nadi kehidupan 

rakyat seperti bekalan air dan kemudahan awam dipertahankan.

Begitu juga dengan rundingan mengenai ISPS, pasukan rundingan 

masih berunding secara teliti terhadap skop ISDS bagi memastikan 

ruang dasar yang mencukupi.

Manakala bagi rundingan hak harta intelek. isu yang masih tertunggak 

ialah isu berkaitan farmaseutikal, hak cipta, dan indikasi geografikal 

yang perlu diselesaikan melalui rundingan yang lebih tinggi di peringkat 

menteri atau pemimpin.

Tuan Yang Dipertua,

Rundingan TPPA kini memasuki ke peringkat terakhir. Mesyuarat 

Peringkat Ketua Perunding dan Kumpulan Kerja juga baru sahaja 

selesai di Guam pada buian Mei yang lepas sebagai persiapan awal 

kepada Mesyuarat Akhir Menteri-Menteri TPP yang dijangka akan 

diadakan tidak lama lagi. Sungguhpun mengejar untuk memuktamadkan 

rundingan pada suku tahun ketiga tahun ini, rundingan Malaysia masih 

berpandukan pada parameter dan dasar yang boleh menguntungkan 

rakyat dan negara dalam jangka masa yang panjang.

